
A junga Schtazionsvorschtand hätt a bitz
zfrüa uff a Khnopf truckht - und schu
isch ai Zuug in dan andar iina gfaara.
Resultat: Sexadriißig Varletzti, a paar
sogäär schwäär und natüürli grooßa Ma-
terialschaada. Dä jungi lisabäänlar muaß
jetz gschtrooft wärda, trotz am guata
Exaama won är gmacht hätt. Ma khann
sich frooga, wiaso dä Purscht, wo no nitt
amool zwenzig Joor alt gsii isch, hätt
müassan allai dia Schtazioon bediana.

Für Geistesund

Muskelarbeiter gleich
wertvoll ist
RESANO-
Traubensaft

Bezugsquellennachweis durch: Brauerei Uster

dAntwort isch aifach, as fäält üüsarar
SBB an da Lütt, as fäält iara vor allam
an da guata Lütt! Früanar, vor fuffzähha
und mee Joor hätt dSBB khönna untar
da beschta Purschta uuswääla, und jeeda
isch schtolz gsii, wenn är häära khoo
isch. Und hütt khasch khööra sääga: "Was,

zur SBB sölli mii mälda? Mit ainam Bai
im Zuchthuus, mit am andara im Schpi-
tool und mitam dritta Bai eersch no am
khliina Löönli noohajugga
Daß das Iisabaanunglückh vu Lahha nitt
no schlimmari Folga khaa hätt, muaß

ma da baida Lokhamatiiv-Füarar var-
dankha. Dia hend ghandlat, wia ebba
aalti lisabäänlar gwöönt sind zhandla:
schnäll wia dar Blitz, aber trotzdemm
genau übarlait, scharfsinnig - odar khür-
zar gsaid gschiid! Für iarnas Pflichtbe-

Erstes, altrenommiertes Haus am Platze

wußtsii khriagands pro Ubarschtund a

Frenkhli uuszaalt und säbb au nu zwü-
schat zNacht am ölfi und am Morgan
am viari. Alli andara Schtunda sind bej
dar SBB normaal
Dar President vu dar Genaraldirekh-
zioon vu dar SBB isch gäär nümma
zfridda mit da varschiddana Unfall vu
dar letschta Zitt und är tej sich besorgt
frooga, warum so viil passiari. Noch mii-
nara Meinig isch an Antwort liicht:
dSBB muaß bessar zaala. Rentiara hi
odar häär. Denn mäldand sich widar dia
guata Purschta zum Iisabaandianscht und
dia schprichwörtlich Sihharhait vu dar
SBB isch widar do!

In der Not frißt der Teufel Fliegen, sagt man,
und offenbar scheint es um die landwirtschaftliche

Produktion im Sowjetparadies nicht zum
besten bestellt zu sein, daß Chruschtschew
anfängt, Fliegen zu fressen. i Die Tat

